
Riglyne:  

1. Die woordelyste is doelbewus nie alfabeties rangskik nie. Uit prof. Gerhard van Huyssteen se navorsing 
het dit geblyk dat dit beter vir kognitiewe ontwikkeling (en spelvermoë) is as die deelnemer nie alfabetiese 
of tematiese lyste kry nie, aangesien die deelnemer dan moet begin leer om eie assosiasies en reëls toe 
te pas.  

2. Daar mag homofone in die woordelyste wees. Die deelnemer moet self weet watter woorde homofone 
mag hê en die deelnemer moet daarom die verskillende betekenisse ken. Dit is sy/haar eie 
verantwoordelikheid om vir ’n voorbeeldsin te vra.  

3. Wisselvorme: ons is bewus van verskeie wisselvorme, maar hou by die wisselvorme wat in hierdie lys 
opgeneem is. As die woord nie in die lys is nie, word dit vir die doel van hierdie kompetisie gedurende die 
gesiene rondes as verkeerd beskou. 

4. Indien die deelnemer onseker is oor die woord se betekenis, mag hy/sy vra dat dit in sinsverband gebruik 
word. 

5. Die Engelse vertalings is daar om die leerproses te ondersteun, maar dit sal nie tydens die kompetisie 
gevra word of as antwoord aanvaar word nie. Dit bly dus ’n Afrikaanse spelkompetisie.  

6. Die deelnemer mag tydens die kompetisie vir die Engelse vertaling van die woord vra. 

7. Indien ’n woord met ’n hoofletter begin, moet dit deur die deelnemer aangedui word. Byvoorbeeld: 
Afrikaans → ‘hoofletter A – F – R – I – K – A – A – N – S’ 

8. Slegs Afrikaanse spelwyses word aanvaar en die beoordelaarspaneel se beslissing is finaal. Let ook op 
die korrekte gebruik van terme soos spasie, koppelteken, akuut, gravis, deelteken, kappie en 
afkappingsteken. (Kyk na die tabelle vir letters en skryftekens.)  

9. Woorde mag nie voor dit gespel word of enige manier fisies geskryf word bv. in die lug of op die hand nie. 

10. Die deelnemer moet die woorde SPEL en NIE klank NIE. As die deelnemer gevra word om ‘leerder’ te 
spel, moet die deelnemer soos volg antwoord: ‘leerder’, ‘L - E - E - R - D - E - R’, ‘leerder’. 

11. Wanneer die deelnemer die laaste ‘leerder’ sê, kan ons dan seker wees dat die deelnemer klaar gespel 
het en nie wil teruggaan om dalk die laaste letter te verander nie.  

12. Deelnemers kan hulle antwoord korrigeer tot ’n maksimum van twee keer. 

13. Wanneer ŉ deelnemer sy/haar antwoord wil korrigeer, moet dit duidelik aangedui word deur die woorde 
STOP of HERSPEL te gebruik voordat die deelnemer oor begin spel. 

14. Die eerste ronde is ŉ oefenronde en niemand val dan uit nie. Indien ’n deelnemer na die oefenronde die 
woord wat gevra word, verkeerd spel, val hy/sy dadelik uit en verlaat die verhoog. 

15. Na ’n bepaalde aantal rondes, sal ons vir die deelnemers uit ŉ vooropgestelde onvoorsiene lys woorde 
vra. 

16. Gedurende die nasionale finaal sal daar drie vlakke van vrae wees, naamlik: 

 Gesiene woorde 

 Ongesiene woorde 

 Vrae gebaseer op Pharos se Afrikaansgids, naslaanlyste en  

taalreëls deur Nicol Faasen.   

Tabelle vir letters en skryftekens: 
 
 
Die uitspraak van letters 
 

Letter  Uitspraak  Letter  Uitspraak 

a aa  n en 

b bee o oo 

c see p pee 

d dee q ku 

e ee r er 

f ef s es 

g gee t tee 

h haa u u 

i ie v vee 

j jee w wee 

k kaa x eks 

l el y ei 

m em z zet 

 
 
 
Skryftekens 
 

Skryfteken Naam Voorbeeld 

- Koppelteken na-aap 

 Spasie dae lange 

’ Afkappingsteken/afkapping foto’s 

¨ Deelteken/ _met ’n deelteken reënerig / geïrriteer 

ˆ Kappie/ _ met ’n kappie pêrels 

ˊ Akuut/ _ met ’n akuut/akuutteken attaché 

ˋ Gravis/ _met ’n gravis/gravisteken ampère 

